
LIDÈ DEMOKRATIK REPREZANTAN CHANM NAN NANCY PELOSI ANDOSE 

PWOPOZISYON KONJE FANMI PEYE GOUVÈNÈ CUOMO 
 

Lidè Demokratik Pelosi rantre nan Kanpay “Strong Families, Strong New York” an 
sipò pou adopte pi gwo règleman Konje Fanmi Peye nan Eta New York  

 
18 manm nan Delegasyon Kongrè New York la andose tou yon plan 12 semèn 

Gouvènè a epi mande lejislatè yo pou adopte l ane sa a  
 
Reprezantan Lidè Demokratik nan Chanm lan Nancy Pelosi jodia te andose 
pwopozisyon kanpay “Fanmi Solid, New York Solid” Gouvènè Andrew M. Cuomo, jodia 
pou mande pasaj pwopozisyon an ane sa a. Sipò Lidè Demokratik Chanm nan vini pami 
yon laj sipò pou konje fanmi peye – 80 pousan Nouyòkè te apwouve règleman an nan 
yon resan sondaj Siena. Lè nou adopte 12-semèn Gouvènè a, pwopozisyon an ki 
finanse pa anplwaye, Eta New York ta ofri peryòd benefis konje fanmi peye ki long nan 
peyi a. Aktyèlman, sèlman twa eta ofri konje fanmi peye: California, New Jersey, ak 
Rhode Island.  
 
“Yo pa ta dwe janm fòse okenn moun pou pran desizyon enposib pou pran swen yon 
pwòch nan tan difisil epi kenbe sekirite finansye debaz yo,” te deklare Gouvènè 
Cuomo. “Règleman sa ta fè yon diferans fondamantal nan lavi fanmi yo nan eta nou an; 
e li ta kreye yon nouvo reyalite kote travayè yo anmezi pou viv komsadwa epi sipòte 
fanmi yo lè yo bezwen l piplis. Restore diyite ak jisitis ekonomik pou fanmi kap travay yo 
se yon defi nasyonal – e New York dwe montre wout pwogrè a lè yo pase konje fanmi 
peye.”  
 
"Lè travayè yo gen zouti pou balanse demann travay avèk responsabilite kay, fanmi ak 
biznis toulède benefisye," te deklare Lidè Demokratik Chanm nan Nancy Pelosi. 
“Lidèchip fonse, detèmine Gouvènè. Cuomo sou konje peye ap fè yon diferans 
transfòmatif nan byennèt fanmi New York kap travay di yo. Mwen onore pou m kanpe 
avèk Gouvènè. Cuomo nan lit solid pou konje fanmi peye pou moun New York – e pou 
mande Kongrè a pou adopte konje fanmi peye pou tout Ameriken yo." 
 
Anplis de andosman Lidè Demokratik Chanm nan Pelosi, Pwoposisyon Gouvènè a te 
resevwa andosman plizyè gwoup ak òganizasyon nan eta, enkli AARP, the New York 
State chapter of the NAACP, plis pase 100 lidè klèje ak relijye, lidè gwoup defans fanm, 
ak yon laj vareyete ofisyèl eli ki soti nan Vil New York, Long Island ak Hudson Valley 
pou rive nan Lwès New York.  

18 manm nan Delegasyon Kongrè New York ki annaprè yo andose pwopozisyon 
Gouvènè a tou: 

• Manm Kongrè Charles B. Rangel 
• Manm Kongrè Louise Slaughter 
•  Manm Kongrè Eliot Engel 
•  Manm Kongrè Nita M. Lowey 
•  Manm Kongrè José E. Serrano 
•  Manm Kongrè Jerrold Nadler 
•  Manm Kongrè Carolyn B. Maloney 
• Manm Kongrè Nydia M. Velázquez te deklare 
•  Manm Kongrè Gregory W. Meeks 
•  Manm Kongrè Joe Crowley 
•  Manm Kongrè Steve Israel 
• Manm Kongrè Brian Higgins 
• Manm Kongrè Yvette D. Clarke 
•  Manm Kongrè Paul Tonko 
• Manm Kongrè Hakeem Jeffries 
•  Manm Kongrè Sean Patrick Maloney 
•  Manm Kongrè Grace Meng 
•  Manm Kongrè Kathleen Rice  

 
Manm Kongrè Charles B. Rangel te deklare: Okenn moun pa ta dwe gen pou chwazi 
ant yon jou travay peye oswa pran swen yon timoun ki malad. Mwen aplodi Gouvènè 
Cuomo paske li dirije peyi nou an avèk plan fonse sa pou bay konje fanmi peye pou tout 
fanmi kap travay nan New York yo. Nan Kongrè a, Lidè Pelosi te yon chanpyon nan 
règleman ki gen rapò a fanmi ansanm avèk fi. Mwen fyè paske mwen rejwenn li nan lit 
la pou asire ke Ameriken yo gen dwa pou mete fanmi anvan.” 
 
Depite Louise Slaughter te deklare: “Mwen tap lite pou konje fanmi peye ak konje 
medikal pandan tout karyè m kidonk yo pa ta dwe fòse okenn moun pou chwazi ant 
sakrifye sekirite ekonomik yo epi pran swen yon tibebe ki fenk fèt oswa okipe yon fanmi 
ki gen yon ijans medikal. Li plis ke tan pou nou mete Etazini nan liy avèk tout lòt peyi 
endistriyalize yo epi finalman fè li vini yon reyalite pou Nouyòkè yo ansanm avèk 
travayè yo nan peyi a.” 
 
Manm Kongrè Eliot Engel te deklare: “Mwen aplodi Gouvènè Cuomo paske li te fè 
konje fanmi peye vini yon priyorite, kòm mwen kwè ke kesyon sa absoliman enpòtan 
pou fanmi New York yo. Nan nivo federal, mwen se yon ko-pwomotè nan Lwa HR 1439, 
sou FANMI, sa ki ta garanti konje fanmi peye ak medikal solid nan peyi a. Lidè Pelosi te 
yon gwo defansè pou konje maladi peye, erezman nap anmezi pou pase lejislasyon 
enpòtan sa pou chak Ameriken. Men li re-asiran pou konnen ke New York pap rete tann 
pou Repibliken yo nan Kongrè avanse sou kesyon sa.” 
 
Depite Nita M. Lowey te deklare: “Mwen kontan pou m sipòte pwopozisyon Gouvènè 
Cuomo a pou bay sekirite ekonomik epi amelyore balans lavi-travay pou Nouyòkè yo. Si 

nou reyèlman valorize fanmi, nou ta dwe onore lyen ant manman ak papa ansanm avèk 
nouvo tibebe yo, ant timoun ak paran ki malad, ansanm avèk lyen lòt fanmi nan asire 
sekirite ekonomik pou konje peye. Antanke yon Manm ki la lontan nan Komite 
Afektasyon Chanm lan, mwen te lite pou envestisman federal pou eta yo etabli 
pwogram konje fanmi peye ak medikal, e mwen fyè pou m ko-pwomote Lwa sou 
FANMI, sa ki ta bay konje medikal ak fanmi peye pou anpwlaye yo nan tout peyi a. 
Mwen pral kontinye travay pou asire ke moun sa yo pa fòse pou chwazi ant pran swen 
yon manm fanmi ki nan bezwen ak pou yo ka reponn a bezwen yo.” 
 
Manm Kongrè José E. Serrano te deklare: “Konje fanmi peye enpòtan pou byennèt 
fanmi yo. Paran yo pa ta dwe chwazi ant pou pran swen pitit yo ansanm avèk travay 
pou reponn a bezwen yo. Si li apwouve, pwopozisyon konje peye 12 semèn Gouvènè 
Cuomo a ta pwopozisyon ki pi solid nan peyi a epi mete New York alavangad nan 
règleman konje fanmi peye. Mwen aplodi efò Gouvènè Cuomo epi remèsye Lidè Pelosi 
pou sipò enfayib li nan règleman pwogresif pou ede fanmi yo nan tout peyi a.” 
 
Manm Kongrè Jerrold Nadler te deklare: “Règleman konje paran Etazini malerezman 
defaze avèk bezwen fanmi rès mond lan. Mwen aplodi plan Gouvènè Cuomo a pou 
asire ke chak fanmi New York gen kapasite pou pran tan ke yo bezwen pou yon tibebe 
ki fenk fèt, yon paran ki malad, oswa pwòp bezwen sante yo.” 
 
 Manm Kongrè Carolyn B. Maloney te deklare: “Lidè Pelosi ansanm avèk Gouvènè 
Cuomo konprann ke gwo eta yo tankou New York ka voye yon gwo siyal bay rès peyi a 
ke konje peye benefisye alafwa fanmi ak biznis yo. Mwen fyè pou m travay avèk Lidè 
Pelosi an defans de règleman sa yo nan nivo nasyonal, e mwen aplodi l paske li ajoute 
vwa l nan koral la kap grandi pou sila yo kap mande konje fanmi peye nan Eta New 
York.” 
 
Depite Nydia M. Velázquez te deklare: “Konje fanmi peye ta dwe yon dwa 
fondamantal pou chak Nouyòkè. Mwen aplodi Gouvènè Cuomo paske li kondwi 
pwopozisyon sa delavan epi travay nan limit dwa debaz pou tout Nouyòkè yo.” 
 
Manm Kongrè Gregory W. Meeks te deklare: "Grasa inisyativ konje fanmi peye 
Gouvènè Cuomo a Nouyòkè yo pap oblije fòse pou sakrifye sekirite travay yo akoz 
evèvnman sanzatann lavi a tankou pran swen yon paran ki malad oswa pase tan avèk 
yon tibebe ki fenk fèt. Mwen aplodi efò Gouvènè a epi remèsye Lidè Pelosi paske li bay 
gwo vwa li pou sipòte pasaj kanpay “Strong Families, Strong New York”. Fanmi kap 
travay yo merite sipò nou e map kontinye travay nan Kongrè a pou asire ke konje fanmi 
peye vini yon reyalite pou tout Ameriken yo.” 
 
Depite Joe Crowley te deklare: “Lè ou oblije chwazi ant pran swen yon paran ak 
kenbe travay ou se yon reyalite ke Nouyòkè yo pa ta dwe janm eksperimante. Plan 
Konje fanmi peye Gouvènè Cuomo a se yon pwopozisyon bon sans ki pral bay gason 
ak fi kap travay yo lapè despri ke yo merite, e li pral kreye fanmi ki pi ansante ak 
devlope pi bon kominote. Mwen remèsye Lidè Pelosi pou sipò san relach li pou fanmi 
kap travay yo e dèske li rejwenn Gouvènè Cuomo nan lit sa a. Mwen fyè pou m wè New 

York, yon fwa ankò dirije wout la nan ekite nan plas travay la e mwen pral kontinye fè sa 
vini yon priyorite kidonk tout Ameriken yo anmezi pou mete fanmi yo anvan.” 
 
Manm Kongrè Steve Israel te deklare: “Fanmi New York kap travay di yo pa ta dwe 
janm chwazi ant mete manje sou tab la epi pou yo pran swen paran yo nan tan bezwen. 
Mwen fyè pou m rejwenn Lidè Pelosi ansanm avèk Gouvènè Cuomo pou sipòte konje 
fanmi peye epi bay Nouyòkè yo kapasite pou mete fanmi yo anvan san yo pa riske 
sekirite finansye yo.” 
 
Depite Brian Higgins te deklare: “Twòp fanmi ki gen yon nouvo bebe oswa kap fè fas 
avèk maladi alontèm dwe fè fas avèk sitiyasyon sa yo avèk revni limite oswa san revni. 
Plis pase 100 peyi nan mond lan te devlope solisyon pou adrese bezwen pou konje 
fanmi peye. Ameriken ak Nouyòkè yo merite menm bagay la.” 
 
Depite Yvette D. Clarke te deklare: “Mwa istwa fanm sa, mwen ankouraje 
priyorizasyon pwovizisyon lejislativ la ki pral finanse konje fanmi peye. Fi yo toupatou 
nan Eta New York kontinye fè fas a gwo desizyon osijè pran swen pou yon manm fanmi 
ki malad e renonse a salè. Pwopozisyon Konje Fanmi Peye a ap bay tout Nouyòkè yo 
jiska douz semèn konje fanmi, pwoteje patikilyèman moun kap touche salè fèb yo ki se 
prensipalman fi yo, nan travay ak pèt salè. Mwen pral kontinye travay avèk Gouvènè 
Cuomo pou sipòte lwa ekitab kap prezève Nouyòkè kap travay di yo de ensekirite 
ekonomik ak pwomote valè pwogresiv.” 
 
Manm Kongrè Paul Tonko te deklare: “Nan pi gwo peyi nan mond lan, okenn moun 
pa ta dwe ap enkyete pou pa pèdi travay yo paske pitit yo malad. Li se yon sous 
anbarasman ke Etazini poko ratrape avèk plis pase 145 peyi nan mond lan – yo pa 
rekonèt anpil ladan yo pou tretman yo anvè fi – ki bay konje fanmi peye pou manman ak 
papa yo. Se poutèt sa mwen fyè pou m ko-pwomote Lwa sou Sante Fanmi yo nan 
Kongrè a, e rezon ki fè mwen aplodi plan Gouvènè a pou ede travayè yo pran swen pou 
fanmi yo pandan lap pwoteje salè ak sekirite travay yo.” 
 
Manm Kongrè Sean Patrick Maloney te deklare: “Lè timoun mwen yo te bebe, mwen 
te anmezi pou pran swen yo. Apre papa m fin mouri, mwen te anmezi pou m la pou 
manman m. Okenn nan vwazen mwen yo nan Hudson Valley ta dwe deside keseswa 
pou mete manje sou tab la oswa pran swen yon timoun ki fenk fèt oswa paran ki 
granmoun. Mwen fyè pou m rejwenn Gouvènè Cuomo pou asire ke tout Nouyòkè yo ka 
pran swen paran yo san yo pa bezwen enkyete osijè travay oswa salè yo."  
 
 Manm Kongrè Grace Meng: “Keseswa pou pran swen pou yon paran ki malad oswa 
pase tan avèk yon tibebe ki fenk fèt, konje peye enpòtan pou Nouyòkè kap travay di yo. 
Okenn moun nan New York oswa nenpòt kote nan peyi a pa ta dwe fòse pou chwazi 
ant salè ak fanmi yo. Konje peye se bagay ki kòrèk ak desan pou fè, e nou dwe adopte l 
kounye a. Mwen remèye Gouvènè Cuomo ak Lidè Demokratik Nancy Pelosi pou efò l 
pou fè konje peye vini yon reyalite, e mwen fyè paske map travay avèk yo pou ede fè sa 
reyalize.”  

Manm Kongrè Kathleen Rice te deklare: “Okenn moun pa ta dwe janm fòse pou 
chwazi ant edike yon timoun ak travay. Konje peye se yon vitwa pou tout moun ki 
enplike – li bay paran kap travay yo fleksibilite yo bezwen pou reponn a obligasyon 
fanmi yo san yo pa sakrifye karyè yo e li ede anplwayè yo rekrite epi kenbe travayè ki 
gen anpil talan, pwodiktif ak lwayal, sa kap rann biznis yo pi konpetitif epi ranfòse 
ekonomi nou an. Mwen remèsye Gouvènè a paske li pran kontwòl sou konje nan Eta 
New York, e mwen ankouraje lejislatè yo nan eta nou an pou yo bay pwopozisyon sa 
sipò toulède pati yo ke li merite.” 
 
Debra L. Ness, Prezidan of the National Patenarya for Women & Fanmi, te deklare: 
“Pwopozisyon konje fanmi peye Gouvènè a se yon plan solid ki vrèman nesesè ke nou 
fyè pou nou sipòte. Moun yo pa ta dwe janm gen pou sakrifye travay oswa sekirite 
finansye yo pou pran swen sante yo oswa yon paran, e konje peye a ap ede anpeche 
chwa enposib sa pandan lap ranfòse biznis ak ekonomi nou an. Mwen ankouraje 
fòtman lejislati a pou l fè pwopozisyon entelijan sa vini yon reyalite ane sa. Lè li fè sa, 
New York ap rejwenn lidè yo ki te trase chemen an pou lwa nasyonal sou konje peye ke 
peyi a bezwen.”  
 
Sharon I. Nelson, Prezidan Kokis Nasyonal Politik Fanm – NYC, te deklare: “Li pa 
akseptab ke gason ak fi kap travay di nan chak kwen nan eta sa kontinye gen 
obligasyon pou chwazi ant fanmi ak salè yo. Pwopozisyon Gouvènè Cuomo pou 12 
semèn konje fanmi peye ap mete yon fen nan enjistis sa e lap fè sa san li pa deranje 
biznis yo. Bay gason ak fi yo nan eta sa opòtinite pou pran swen pou paran yo san yo 
pa gen krent pou pèdi travay se bagay kòrèk ki dwe fèt, e mwen aplodi Gouvènè 
Cuomo paske yon fwa ankò li te chanpyon pou fanmi kap travay yo nan eta sa bezwen." 
 
Michelle Centeno, President of the National Conference of Puerto Rican Women, 
Inc. – New York Chapter, te deklare: “Keseswa wap pran swen yon paran ki te tonbe 
malad oswa wap pran swen yon tibebe ki fenk fèt, ou pa ta dwe enkyete sou pwochen 
chèk salè w oswa èske travay ou ap la lè ou retounen travay. Erezman, pwopozisyon 
12 semèn konje peye fanmi Gouvènè Cuomo a ap asire ke Nouyòkè yo pap janm gen 
pou fè fas avèk pwoblèm sa ankò e yo ka santre sou fanmi yo lè yo bezwen l piplis. 
Mwen fyè pou m rejwenn anpil vwa kap sonnen nan eta kap mande lejislati a pou fè sa 
ki bon epi pase pwopozisyon sa kounye a."  
 
Larry Lee, Direktè Egzekitif New York Asian Women's Center, te deklare: “Pou 
Nouyòkè yo kap travay, li ka difisil pou pran kantite tan konje ki nesesè pou w kapab 
avèk fanmi w nan tan bezwen. Nouvo manman ak papa yo ta dwe anmezi pou rete 
lakay yo avèk tibebe yo ki fenk fèt nan premye mwa yo e yo ta dwe touche pou peryòd 
yo pa nan travay la. Yo ta dwe di menm bagay la pou sila yo ki bezwen pipre lakay yo 
pou pran swen yon paran ki malad. NYAWC aplodi pwopozisyon Gouvènè Cuomo a 
ansanm avèk angajman pou konje fanmi peye, e nou espere wè sa vini yon reyalite pou 
tout Nouyòkè ansanm avèk fanmi yo yon jou byento.”  
 
Tim Kremer, Direktè Egzekitif Kowalsyon Eta New York Kont Vyolans Domestik, 
te deklare: “Konje fanmi peye se yon etap ki esansyèl sou chemen sekirite finansye 

pou sivivan vyolans domestik yo. Yo pa ta dwe fòse okenn moun pou chwazi ant resous 
ekonomik enpòtan yon travay ofri, ak pran swen yon tibebe, yon timoun malad, oswa lòt 
manm fanmi ki gen pwoblèm sante grav. Pwopozisyon Gouvènè Cuomo pou fè benefis 
konje fanmi peye vini yon reyalite pou tout Nouyòkè yo ap fè yon wout long nan ede 
pave wout la pou otonomi ekonomik sivivan vyolans domestik yo nan eta.” 
 
Katreven-wit pousan nan travayè Ameriken yo pa gen aksè a konje fanmi peye, e 13 
pousan ki gen aksè grasa travay yo gen plis chans pou yo nan yon travay ki peye byen. 
Lwa federal fè pwovizyon sèlman pou konje fanmi ki pa peye pou apeprè 60 pousan 
nan travayè yo, men anpil ki kouvri pa FMLA ap viv de yon pewòl a pwochen pewòl la e 
yo pa ka pran konje ki pa peye. An rezime, sitiyasyon an se yon echèk pou fanmi pòv 
kap travay yo. 
 
Pwogram douz semèn konje fanmi peye ke Gouvènè a pwopoze a ap pwogram ki pi 
solid nan peyi a, paske li bay defwa longè konje peye pase nan nenpòt lòt Eta, ansanm 
avèk yon kantite benefis elve. Spesyalman, apre yon peryòd ogmantasyon kout, travayè 
yo ap gen dwa a 67 pousan nan salè mwayèn pa semèn yo, avèk yon maksimòm 67 
pusan nan salè mwayèn pa semèn Eta, sa ki estime pou l depase $1,000 pa semèn 
nan 2021. Pwogram sa ap asire travayè yo anmezi pou pran tan pou pase moman 
afeksyon esansyèl avèk tibebe yo ki fenk fèt epi pran swen pou fanmi yo ki malad. Wap 
jwenn plis enfòmasyon sou pwopozisyon Gouvènè a disponib la: 
www.ny.gov/paidfamilyleave. 
 
Konje fanmi peye ap ede fanm, minorite, ak travayè ki gen renvi fèb yo 
 
Pou fanmi yo kap viv ak yon chèk pewòl, pran tan konje long ki pa peye souvan 
enposib. Nan tout eta a, plis pase 39 pousan manman ki poukont yo avèk yon timoun ki 
poko gen 18 lane ap viv nan nivo povrete. Anplis, fi ak minorite twòp menm alafwa nan 
pousantaj povrete onivo peyi a ak eta a.  
 
Nou konnen byen konje fanmi peye bay tibebe ki pi ansante. Yo te jwenn yon 
ekstansyon nan konje fanmi an ogmante pwa tibebe, diminye nesans prematire, epi 
pèmèt yon diminisyon nan ka mòtalite tibebe. Sa a patikilyèman enpòtan pou redwi 
diferans ki genyen ant ras ak diferans etnik. Nan lane 2012, pousantaj mòtalite pou 
timoun piti blan te sèlman 3.7 pou chak mil tibebe ki fèt – men li te 5.27 pou tibebe 
panyòl e 8.96 pou tibebe nwa.  
 
Pwogram Konje fanmi peye California te plis pase double itilizasyon anjeneral konje 
matènite – sa ki te ogmante l ozanviwon de twa a sis oswa sèt semèn pou nouvo 
manman yo anjeneral. Pwogram pote yon kokenn bès nan diferans kimoun ki ta ka pran 
avantaj nan konje fanmi, sa ki te mennen nan yon ogmantasyon (nan pran konje) sou 
limit pou manman yo ki pa gen edikasyon kolèj, senk fwa pou manman selibatè yo, ak 
sèt fwa pou minorite rasyal yo.  
 
Konje fanmi peye ap ede redwi demann pou asistans piblik  

Pèt revni pou Nouyòkè yo ki dwe pran swen pou yon manm fanmi ki malad oswa yon 
nouvo tibebe ka mennen nan pwoblèm lajan grav, sa ki ka mennen nan ogmantasyon 
demann pou sipò eta, ki finanse ak lajan kontribyab yo. Adopte konje fanmi ki finanse 
ak dediksyon pewòl anplwaye se yon politik entelijan paske lap ede plis fanmi kap 
travay reponn a bezwen yo san yo pa bezwen asistans piblik.  
 
Konje fanmi peye ap ede biznis yo 
 
Bay konje fanmi peye gen plizyè benefis pou patron yo tou. Rechèch ki soti nan 
Depatman Travay Etazini montre konje fanmi peye ap ede biznis yo kenbe travayè yo 
ak evite woulman– sa ki finalman ap ede bese depans rekritman ak fòmasyon. Gen 
aksè a konje fanmi peye ka ede ranfòse pwodiktivite, angajman, ak lwayote pami 
anplwaye yon biznis.  
 
Konje fanmi peye ranfòse ekonomi an 
 
Ogmante aksè a konje fanmi peye ap lakoz nan yon ekonomi ak mendèv pi solid. Lè 
paran kap travay oswa moun kap pran swen ap anmezi pou rete nan travay pandan yap 
okipe timoun oswa paran yo ki malad, yo gen plis chans tou pou kontinye pwogrese nan 
karyè yo epi ogmante salè yo ofiramezi tan ap pase. Sa a bay pi gwo sipò pou fanmi yo, 
pi gwo aktivite ekonomi nan kominote yo, ak yon mendèv anjeneral ki pi dinamik. 
Anplis, konje fanmi peye ap ede diminye fose ki genyen nan opòtinite pou moun 
minorite ki gen revni fèb yo ansanm avèk travayè ki mwen edike yo.  
 
Konje fanmi peye gen sipò piblik toupatou 
 
Nan yon resan sondaj Enstiti Roosevelt la te fè, gwo tonton majorite – 83 pousan – nan 
repondan yo te sipòte konje fanmi peye. Sipò sa te travèse liy pati yo, avèk 96 pousan 
Demokrat, 85 pousan Endepandan ak 67 pousan Repibliken ki te deklare sipò yo. 
Anplis, nan yon sondaj biznis apre politik konje peye familyal California te anvigè pou 
senkan, 91 pousan anplwayè te rapòte efè politik te swa aparan oswa pozitif. 
 
Pou w jwenn plis enfòmasyon sou pwopozisyon Gouvènè a ak kanpay Strong Families, 
Strong New York, tanpri vizite www.ny.gov/paidfamilyleave.  

